
Annotatsiya: Ushbu maqolada bog‘cha yoshdagi bolalarning psixologik 

xususiyatlari hamda muloqot madaniyatini shakllantirishning psixologik shart-

sharoitlari haqida ma’lumotlar, xulosa va tavsiyalar berilgan. 

Kalit so‘zlar: bola, tarbiya, nutq, bog‘cha, ijtimoiy muhit, muloqot 

 

PSYCHOLOGICAL CONDITIONS OF FORMATION OF 

COMMUNICATION CULTURE IN CHILDREN OF KINDERGARTEN AGE 

 

Annotation: This article provides information, conclusions and 

recommendations on the psychological characteristics of children of kindergarten age 

and the psychological conditions for the formation of a culture of communication. 

Keywords: child, upbringing, speech, kindergarten, social environment, 

communication. 

 

Kishilarda yoki yoshlarda yuksak ma’naviyatni va madaniyatni shakllantirish 

hamda komil insonni tarbiyalash murakkab shu bilan bir qatorda mashaqqatli 

muayyan davrni talab qiluvchi jarayon xisoblanadi. Ulug‘ ma’rifatparvar Abdulla 

Avloniyning: “Tarbiya bizlar uchun yo hayot – yo momot, yo najot yo halokat, yo 

saodat – yo falokat masalasidir” deb aytgan so‘zlari hozirgacha o‘z ahamiyatini 

yo‘qotgani yo‘q. 

O‘zbekiston Respublikasi Prezidentining 2017 yil 30 sentyabrdagi PQ-3305-son 

«O‘zbekiston Respublikasi Maktabgacha ta’lim vazirligi faoliyatini tashkil etish 

to‘g‘risida»gi qarori hamda O‘zbekiston Respublikasi Prezidentining 2016 yil 29 

dekabrdagi PQ-2707-son «2017 — 2021 yillarda maktabgacha ta’lim tizimini yanada 

takomillashtirish chora-tadbirlari to‘g‘risida»gi qarori mamlakatimizda maktabgacha 

yoshdagi bolalar rivojlanishiga, ularga ta’lim-tarbiya berilishiga hamda komil inson 

bo‘lib ulg‘ayishiga katta etibor qaratilayotganligidan dalolatdir. 

Bola shaxsining psixik rivojlanishi va shakllanishi – bu haddan tashqari 

murakkab tadqiqot ob’ektidir. Odam – bu biosotsial mavjudotdir. Odamning 

biosotsial birligi individni sensor-perseptiv jihatdan uyushtirilishida o‘z ifodasini 

topadi hamda bir tomondan, psixik jarayonlarda, ikkinchi tomondan esa faoliyatning 

https://doi.org/10.5281/zenodo.6783433
http://www.lex.uz/ru/docs/3362881

ongli sub’ekti va sotsial taraqqiyotining faol qatnashchisi sifatida uning xulq-atvori 

xususiyatlarida namoyon bo‘ladi. Bunda sotsial determinatsiya, odamning turmush 

tarzi bilan faoliyatiga oid jarayonlarning hamda shaxs xususiyatlarining belgilovchi 

omillar hisoblanadi. 

Insonda dunyoni bilish va tadqiq qilishga bo‘lgan imkoniyati tug‘ilishidan 

boshlab shakllangandir. Faqatgina boladagi ana shu mavjud imkoniyatlarni 

rivojlantirish zarurdir, chunki muloqot madaniyatiga ega bo‘lmagan shaxs o‘zaro 

munosabatlarga kirishishida, o‘zaro tushunish, sherikchilik bilan, o‘zaro masuliyatni 

sezish kabi muhim jihatlarni qiyinchilik bilan boshidan kechiradi. Bundan tashqari, 

bolalardagi muloqot malakalarini mavjudligi ularnii maktabga moslashish jarayonini 

osonlashtiradi, shuningdek, ularning tafakkuri, dunyoqarashini rivojlantiradi, kerakli 

bilimlarni egallashlarini tezlashtiradi. 

Inson bolasi nutqni egallagan holda tug‘ilmaydi. Bola nutqining taraqqiyoti 

uning atrofidagi katta odamlar tilining ta’siri ostida rivojlanib boradi. Nutqni 

egallashdek juda ham qiyin jarayonni bola qisqa muddat davomida uddasidan chiqa 

oladi. 

Bolalarning nutqini egallashlari ikki davrga ajratiladi: 

- bir yoshdan bir yarim yoshgacha bo‘lgan davr. Bunda ota-ona va yaqin kishilar 

bilan bo‘ladigan emotsional muloqot katta rol oynaydi (faol lug‘ati kam); 

- bir yarim yoshga to‘lgandan keyingi davr. Bunda ota-ona va yaqin kishilar 

hamda nisbatan kengroq ijtimoiy muhit (faol lug‘ati tez o‘sadi). 

Bog‘cha yoshidagi bolalar og‘zaki nutqni juda tez egallagani bois, o‘z ona 

tillarining gramatik tuzilishini faqat og‘zaki shaklda o‘zlashtira boshlaydilar. 

Bolalar so‘z turkumlaridan otlarni tez o‘zlashtiradilar, ularning so‘z 

zahiralarining ko‘pchiligi otlardan iborat bo‘ladi, otlardan so‘ng fe’l va sifatlarni 

o‘zlashtira boshlaydilar. Bolalar uchun nutq faqat boshqa odamlar bilan amalga 

oshiriladigan aloqa vositasigina emas, balki u o‘z hulq-atvorlarini boshqarish vositasi 

hamdir. CHunki inson muloqot orqali kimnidir yoki nimanidir, salbiy yoki ijobiy 

tomonni muhokama qiladi hamda shu orqali o‘zida ana shu narsalarni ko‘ra oladi. 

Bolalar nutqini rivojlantirish uchun bolani nutq o‘stirishga doir tevarak – atrof 

ob’ektlari bilan tanishtirish bolalarni eslab qolish va to‘g‘ri talaffuz etishi, 

so‘zlashganda tez-tez foydalanishi, zarur bo‘lgan so‘zlarini taxminiy ro‘yxatini 

tuzishi, ular bilan iloji boricha ko‘proq va to‘g‘ri talaffuz orqali muloqot qilish lozim. 

Nato‘g‘ri talaffuz qilingan so‘zlar bolaning xotirasida saqlanib qolishi va bu so‘zlarni 

ishlatish unga odat bo‘lib qolishi mumkin. 

Maktabgacha tarbiya jarayonida muloqot madaniyatini bolalarda shakllantirish 

uchun quyidagilarga katta ahamiyat beriladi: bolalarda nutqni shakllantirishga doir 

mashg‘ulotlarga qiziqishini o‘yg‘otish, tarbiya xarakteridagi aniq masalalarni hal 

etish, mashg‘ulotlarni maqsadi, mazmuni va o‘tkazish muddatini hisobga olgan holda 

rejalashtirish, mashg‘ulotlarni barcha bosqichlariga vaqtning sarflanishini asosli 

aniqlash bolalarda muloqot madaniyatini shakllantiriga yordam berishi mumkun. 

